
 СОБРАНИЕ НА РЕПУБЛИКА МАКЕДОНИЈА

3048. 
Врз основа на членот 75 ставови 1 и 2 од Уставот на Република Македонија, претседателот на Република 

Македонија и претседателот на Собранието на Република Македонија издаваат 
 

У К А З 
ЗА ПРОГЛАСУВАЊЕ НА ЗАВРШНАТА СМЕТКА НА БУЏЕТОТ НА РЕПУБЛИКА МАКЕДОНИЈА  

ЗА 2010 ГОДИНА 
 
Се прогласува завршната сметка на Буџетот на Република Македонија за 2010 година,  
што Собранието на Република Македонија го донесе на седницата одржана на 3  октомври 2011 година. 
  
  Бр. 07-4116/1                                                 Претседател 

3 октомври 2011 година                           на Република Македонија,    
     Скопје                                                      Ѓорге Иванов, с.р. 
 

Претседател 
на Собранието на Република 

Македонија, 
Трајко Вељаноски, с.р. 

 
З А В Р Ш Н А  С М Е Т К А 

НА БУЏЕТОТ НА РЕПУБЛИКА МАКЕДОНИЈА ЗА 2010 ГОДИНА 

Општиот дел на Завршната сметка на Буџетот на Република Македонија за 2010 година се објавува во 

„Службен весник на Република Македонија“ 

ПРЕТСЕДАТЕЛ НА РЕПУБЛИКА МАКЕДОНИЈА 
3049. 

Врз основа на член 84, алинеја втора од Уставот на 
Република Македонија („Службен весник на Република 
Македонија“ бр. 52/91),  донесувам   

У К А З 
ЗА ПОСТАВУВАЊЕ НА ДОЛЖНОСТА  ВОНРЕ-
ДЕН И ОПОЛНОМОШТЕН АМБАСАДОР НА РЕ-
ПУБЛИКА МАКЕДОНИЈА ВО ДРЖАВАТА ИЗРАЕЛ 

 
I 

Г-дин Петар Јовановски се поставува на должноста 
вонреден и ополномоштен амбасадор на Република 
Македонија во Државата Израел, со седиште во Тел 
Авив.   

II 
Министерот за надворешни работи ќе го изврши 

овој указ. 
III 

Овој указ влегува во сила со денот на објавувањето 
во „Службен весник на Република Македонија“. 

 
      Указ број 100                              Претседател 
4 октомври 2011 година         на Република Македонија, 
          Скопје                 д-р Ѓорге Иванов, с.р. 

__________ 
3050. 

Врз основа на член 84, алинеjа втора од Уставот на 
Република Македонија („Службен весник на Република 
Македонија“ бр. 52/91),  донесувам  

 
У К А З 

ЗА ПОСТАВУВАЊЕ НА ДОЛЖНОСТА ВОНРЕДЕН И 
ОПОЛНОМОШТЕН АМБАСАДОР НА РЕПУБЛИКА  

МАКЕДОНИЈА ВО ИНДИЈА 
 

I 
Г-дин Слободан Ташовски се поставува на должно-

ста вонреден и ополномоштен амбасадор на Република 
Македонија во Индија, со седиште во Њу Делхи.    

II 
Министерот за надворешни работи ќе го изврши 

овој указ.  
III 

Овој указ влегува во сила со денот на објавувањето 
во „Службен весник на Република Македонија“. 

 
      Указ број 101                       Претседател 
4 октомври 2011 година         на Република Македонија, 
          Скопје                д-р Ѓорге Иванов, с.р. 

__________ 
 

МИНИСТЕРСТВО ЗА ЕКОНОМИЈА 
3051. 

Врз основа на член  14 и член 14-б став 2 од Зако-
нот за вршење на занаетчиската дејност („Службен вес-
ник на Република Македонија“ бр. 62/04, 55/07, 115/10, 
36/11 и 53/11), министерот за економија, донесе 

 
П Р А В И Л Н И К 

ЗА ФОРМАТА И СОДРЖИНАТА НА БАРАЊЕТО ЗА 
ДОНЕСУВАЊЕ НА РЕШЕНИЕ ЗА УПИС ВО РЕГИ-
СТАРОТ НА ЗАНАЕТЧИИ И ФОРМАТА И СОДРЖИ-
НАТА НА БАРАЊЕТО ЗА ДОНЕСУВАЊЕ НА РЕШЕ-
НИЕ ЗАРАДИ НЕИЗВРШЕН УПИС ВО РЕГИСТАРОТ 
НА ЗАНАЕТЧИИ ОДНОСНО НЕДОНЕСУВАЊЕ НА 
РЕШЕНИЕ ЗА ОДБИВАЊЕ НА БАРАЊЕТО ЗА  

УПИС ВО РЕГИСТАРОТ НА ЗАНАЕТЧИИ 
 

Член 1 
Со овој правилник се пропишува формата и содр-

жината на барањето за донесување на решение за упис 
во Регистарот на занаетчии и формата и содржината на 

барањето за донесување на решение заради неизвршен 
упис во  Регистарот на занаетчии односно недонесува-
ње на решение за одбивање на барањето за упис во Ре-
гистарот на занаетчии во рок утврден со член 14 став 4 
од Законот за вршење на занаетчиска дејност. 

  
Член 2 

Барањето за донесување на решение за упис во Ре-
гистарот на занаетчии, се поднесува на образец: „Бара-
ње за донесување на решение за упис во Регистарот на 
занаетчии“, во формат А-4 во бела боја, кој е даден во 
Прилог 1 и е составен дел на овој правилник. 

Образецот од став 1 на овој член содржи: назив на 
органот до кој се поднесува барањето, место за број и 
датум, во среднишниот дел назив на барањето, подато-
ци за барателот (име, татково име, презиме и ЕМБГ), 
адреса на живеалиште (улица, број, општина, телефон 
и е-маил), дејности кои ќе се вршат и шифрите на деј-
ностите, фирма и скратена ознака на фирмата доколку 
има, седиште на фирмата, улица, број, општина, теле-
фон и е-маил адреса на работните простории,  својство 
на подносителот (лично, полномошник, член на семејс-
тво и друго), основ за поднесување на барањето, при-
ложени документи кон барањето, место и датум на 
поднесување на барањето  и  потпис на подносителот 
на барањето. 

 
Член 3 

Барањето за донесување на решение заради неизвр-
шен упис во Регистарот на занаетчии во рокот утврден 
со членот 14 став 4 од Законот за вршење на занаетчи-
ска дејност, се поднесува на образец: „Барање за доне-
сување на решение заради неизвршен упис во Региста-
рот на занаетчии односно недонесување на Решение за 
одбивање на барањето за упис во Регистарот на занает-
чии“, во формат А-4 во бела боја кој е даден во Прилог 
2 и е составен дел од овој правилник. 

Образецот од став 1 на овој член содржи: назив на 
органот до кој се поднесува барањето, место за број и 
датум, во среднишниот дел назив на барањето, назив 
на фирмата на занаетчијата односно име и презиме на 
физичкото лице – подносител на барањето, седиште на 
фирмата на занаетчијата односно адреса на физичкото 
лице – подносител на барањето, краток опис поради 
што се поднесува барањето и  потпис на подносителот 
на барањето. 

Кон барањето од став 1 на овој член се поднесува 
копие од барањето за донесување на решение за упис 
во Регистарот на занаетчии. 

 
Член 4 

Овој правилник влегува во сила наредниот ден од 
денот на објавувањето во „Службен весник на Репуб-
лика Македонија“. 

 
      Бр. 08-7583/1  
27 септември 2011 година           Министер, 
           Скопје                 Ваљон Сараќини, с.р. 

3052. 

Врз основа на член 12 став (7) од Законот за енерге-

тика („Службен весник на Република Македонија“ бр. 

16/2011) министерот за економија, донесе 

 

П Р А В И Л Н И К 

ЗА ЕНЕРГЕТСКИ БИЛАНСИ И ЕНЕРГЕТСКА 

СТАТИСТИКА 

 

ОПШТИ ОДРЕДБИ 

 

Член 1 

Со овој правилник се пропишува: 

- содржината на енергетскиoт биланс, 

- содржината, начинот и рокот за доставување на 

податоците потребни за изготвување и за следење на 

реализацијата на енергетските биланси,  

- органите на државната управа и единиците на ло-

калната самоуправа, носителите на лиценци за вршење 

на енергетски дејности, како и потрошувачите на енер-

гија или енергенти од кои ќе се бара да доставуваат по-

датоци потребни за изготвување и следење на реализа-

цијата на енергетските биланси, како и роковите за до-

ставување на податоците, и 

- содржината, начинот и рокот на доставување на 

податоците потребни за изработка на Стратегијата за 

развој на енергетиката (во натамошниот текст: Страте-

гија) и за изготвување и следење на остварувањата на 

Програмата за реализација на Стратегијата(во ната-

мошниот текст: Програма). 

 

СОДРЖИНА НА ЕНЕРГЕТСКИOТ БИЛАНС, СОДРЖИНА, 

НАЧИНОТ И РОКОТ НА ДОСТАВУВАЊЕТО НА 

ПОДАТОЦИТЕ 

 

Член 2 

Енергетскиoт биланс содржи текстуален дел, табе-

ларен дел и графикони за одделни прикажувања на 

структурата и движењето на потребите од енергија и 

енергенти.  

Во Енергетскиот биланс се утврдуваат потребите од 

финална и примарна енергија и енергенти и извори на 

нивно обезбедување од домашни капацитети и од увоз. 

Енергетскиот биланс содржи и поединечни биланси 

за потребите од одделни видови енергија и енергенти и 

тоа за електрична енергија, јаглен, кокс, нафтени дери-

вати, природен гас, огревно дрво и геотермална енерги-

ја, како и изворите за нивното обезбедување. 

 

Член 3 
Потребите од енергија и енергенти и начинот на 

нивното обезбедување, во енергетскиот биланс се при-
кажуваат табеларно на образците дадени во Прилог 1, 
кој е составен дел на овој правилник.  

Во табелите од Прилогот 1 на овој правилник пода-
тоците се прикажуваат во природни единици и во тера-
џули (ТЈ), при што конверзијата од природни единици 
во тераџули се врши според спрецифичните енергетски 
вредности на одделните енергенти прикажани во При-
логот 1 на овој правилник или според специфичните 
вредности од податоците доставени на обрасците од 
Прилогот 2 кој е составен дел од овој правилник. 

Покрај податоците што се прикажуваат во табелите 
од Прилогот 1 на овој правилник, енергетскиот биланс 
може да содржи и други податоци, во зависност од со-
стојбите на пазарите со енергија и енергенти и потре-
бите за обезбедување на сигурноста во снабдувањето. 

Во табелите од Прилозите 1 и 2 на овој правилник 
со ознаката “n“ се означува тековната година, односно 
годината во која се изготвува Енергетскиот биланс. 

 
Член 4 

Податоците за изготвување на Енергетскиот биланс 
се доставуваат на обрасците содржани во Прилог 2 на 
овој правилник. 

За обезбедување на податоците за изготвување на 
Енергетскиот биланс Министерството за економија (во 
натамошниот текст: Министерство) најдоцна до 10 сеп-
тември доставува барање и ги доставува обрасците од 
Прилогот 2 на овој правилник во електронска форма до 
Министерството за земјоделство, шумарство и водо-
стопанство, Министерство за животна средина и про-
сторно планирање, Царинската управа на Република 
Македонија, Агенција за стокови резерви, операторите 
на енергетските системи, снабдувачите со енергија и 
енергенти, трговците на големо со енергија и енерген-
ти, производителите на енергија и енергенти и потро-
шувачите на енергија и енергенти, според следнава та-
бела: 

Субјектите од ставот 2 на овој член, најдоцна до 10 
октомври, ги доставуваат податоците во електронска и 
пишана форма до Министерството и Агенцијата за 
енергетика на Република Македонија (во натамошниот 
текст: Агенција), при што во обрасците од Прилогот 2 
на овој правилник ги означуваат податоците што прет-
ставуваат деловна тајна. 

Врз основа на доставените податоци од ставот 3 на 
овој член Агенцијата го подготвува Енергетскиот би-
ланс.  

Министерството на својата веб страница ги објаву-
ва табелите од Прилогот 2 на овој правилник во еле-
ктронска форма. 

 
ИЗВЕШТАЈ ЗА РЕАЛИЗАЦИЈА НА ЕНЕРГЕТСКИOТ 

БИЛАНС И ЕНЕРГЕТСКА СТАТИСТИКА 
 

Член 5 
Заради следење на реализацијата на енергетскиот 

биланс субјектите од членот 4 на овој правилник до 31 
јануари во наредната година доставуваат до Мини-
стерството и до Агенцијата податоци за остварување 
на Енергетскиот биланс за последниот квартал од прет-
ходната година на обрасците од Прилогот 2 на овој 
правилник. 

По добивањето на податоците од ставот 1 на овој 
член Агенцијата ја подготвува конечната верзија на Из-
вештајот за реализација на Енергетскиот биланс за 
претходната година на обрасците од Прилогот 1 на 
овој правилник и до 28 февруари го доставува до Ми-
нистерство.  

Извештајот за реализација на енергетскиот биланс 
од ставот 2 на овој член се објавува на веб страницата 
на Министерството најдоцна до 10 март.  

Покрај Извештајот за реализација од ставот 2 на 
овој член Министерството, во соработка со Агенцијата, 
изготвува квартални извештаи за реализацијата на 
Енергетскиот биланс во тековната година. Во квартал-
ните извештаи се прикажуваат статистички показатели 
за реализацијата на Енергетскиот биланс и споредба со 
претходните квартали и години. 

Кварталните извештаи од ставот 4 на овој член ми-
нистерството ги објавува на веб страницата на Мини-
стерството најдоцна 60 дена од истекот на кварталот. 

Заради следење на реализацијата на Енергетскиот 
биланс во тековната година и за потребите за енергет-
скатата статистика, субјектите од членот 4 на овој пра-
вилник најдоцна 20 дена по истекот на кварталот, од-
носно месецот, доставуваат до Министерството и 
Агенцијата податоци за реализација на Енергетскиот 
биланс на обрасците од Прилогот 2 на овој правилник. 

Податоците од ставот 6 на овој член операторите на 
енергетските системи ги доставуваат месечно, додека 
останатите субјекти ги доставуваа квартално. 

СОДРЖИНА, НАЧИН И РОК ЗА ДОСТАВУВАЊЕ 
НА ПОДАТОЦИТЕ ЗА ИЗРАБОТКА И СЛЕДЕЊЕ НА 
РЕАЛИЗАЦИЈАТА НА СТРАТЕГИЈАТА ЗА РАЗВОЈ  

НА ЕНЕРГЕТИКАТА И НА ПРОГРАМАТА 
 

Член 6 
За изготвување на Стратегијата и Програмата се ко-

ристат податоците од енергетските биланси изготвени 
според овој правилник. 

Покрај податоците од ставот 1 на овој член, при из-
готвувањето на Стратегијата и Програмата се користат 
и други податоци предвидени во проектните задачи. 

 
Член 7 

Органите на државната управа и на единиците на 
локалната самоуправа, носителите на лиценци за врше-
ње на енергетски дејности, како и потрошувачите на 
енергија и енергенти треба во рок не пократок од 45 де-
на од денот на приемот на барањето, до Министерство-
то да ги достават потребните податоци за изготвување 
на Стратегијата и Програмата. 

 
ПРЕОДНИ И ЗАВРШНИ ОДРЕДБИ 

 
Член 8 

За годините што и претходат на годината во која се 
изработува енергетскиот биланс податоците од табели-
те до Прилогот 2 на овој правилник ќе се прикажуваат 
според динамиката на доставување на податоците во 
следниот петгодишен период, според следниот редос-
лед: 

- во енергетскиот биланс што се изработува во го-
дината 2011 ќе се прикажуваат податоци за годината 
2010,  

- во енергетскиот биланс што се изработува во го-
дината 2012 ќе се прикажуваат податоци за годините 
2010 и 2011,  

- во енергетскиот биланс што се изработува во го-
дината 2013 ќе се прикажуваат податоци за годините 
2010, 2011 и 2012,  

- во енергетскиот биланс што се изработува во го-
дината 2014 ќе се прикажуваат податоци за годините 
2010, 2011, 2012 и  2013, и  

- во енергетскиот биланс што се изработува во го-
дината 2015 ќе се прикажуваат податоци за годината 
2010,2011, 2012, 2013 и 2014. 

 
Член 9 

Овој правилник влегува во сила наредниот ден од 
денот на објавувањето во „Службен весник на Репуб-
лика Македонија”. 

 
          Бр. 12-7753/1   
30 септември 2011 година          Министер,  
            Скопје                Ваљон Сараќини, с.р. 

ДРЖАВНА ИЗБОРНА КОМИСИЈА 
3053. 

Врз основа на член 31 став 2 точка 26, а во врска со 
членовите 86 и 88 ставовите 1 и 3 од Изборниот зако-
ник („Службен весник на Република Македонија“ број 
40/2006, 136/2008, 44/2011 и 51/2011 година), Државна-
та изборна комисија, на седницата одржана на  30 сеп-
тември 2011 година, донесе 

  
О Д Л У К А 

ЗА ИСПЛАТА НА НАДОМЕСТОКОТ НА ТРОШО-
ЦИТЕ ЗА ПРЕДВРЕМЕНИТЕ ИЗБОРИ ЗА ПРАТЕ-
НИЦИ ВО СОБРАНИЕТО НА РЕПУБЛИКА МА-
КЕДОНИЈА ОДРЖАНИ НА  5 ЈУНИ 2011 ГОДИ-
НА НА ОРГАНИЗАТОРИТЕ НА ИЗБОРНАТА 
КАМПАЊА ОД ЧИИ ЛИСТИ НА КАНДИДАТИ 
СЕ ИЗБРАНИ ПРАТЕНИЦИ ВО СОБРАНИЕТО 
НА РЕПУБЛИКА МАКЕДОНИЈА И НА ОРГАНИ-
ЗАТОРИТЕ НА ИЗБОРНАТА КАМПАЊА ОД ЧИИ 
ЛИСТИ НА КАНДИДАТИ НЕ Е ИЗБРАН ПРАТЕ-
НИК ВО СОБРАНИЕТО НА РЕПУБЛИКА МАКЕ-
ДОНИЈА, А КОИ ОСВОИЛЕ НАЈМАЛКУ  1,5% ОД 
ВКУПНИОТ БРОЈ НА ГЛАСОВИ ОД ИЗЛЕЗЕНИТЕ  
ГРАЃАНИ НА НИВО НА ИЗБОРНА ЕДИНИЦА 

 
I. Надоместокот на трошоците на организаторите на 

изборната кампања за Предвремените избори за прате-
ници во Собранието на Република Македонија одржа-
ни на  5 јуни 2011 година од чии листи на кандидати се 
избрани пратеници во Собранието на Република Маке-
донија се исплатува  и тоа на: 

 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
1. Коалиција ВМРО - ДПМНЕ (ВМРО - Демократ-

ска Партија за Македонско Национално Единство), Со-
цијалистичка Партија на Македонија, Демократски Со-
јуз, Демокретска Обнова на Македонија-ДОМ, Демо-
кратска Партија на Турците на Македонија, Демократ-
ска Партија на Србите во Македонија, Сојуз на Ромите 
од Македонија, Обединета Партија за Еманципација, 
Партија на Правдата, Странка на Демократска Акција 
на Македонија-СДА, Партија на Власите од Македони-
ја, Партија за Интеграција на Ромите, Бошњачка Демо-
кратска Партија – БДП, Демократски Сили на Ромите - 
ДСР, Трајно Македонско Радикално Обединување – 
ТМРО, Нова Либерална Партија, Народно Движење за 
Македонија, ВМРО - ДП (ВМРО-Демократска Парти-
ја), ВМРО – Обединета ВМРО – ОБ, Татковинска Ма-
кедонска Организација за Радикална Обнова – Вардар 
– Егеј -  Пирин – ТМОРО – ВЕП, Македонска Алијанса 
и ВМРО Македонска,  

- во износ од 6.612.360 денари,  
2. Социјалдемократски Сојуз на Македонија ( 

СДСМ ), Нова Социјалдемократска Партија, Партија за 
Европска Иднина, Либерална Партија на Мекедонија, 
Движење за Национално Единство на Турците во Ма-
кедонија, Српска Напредна Странка во Македонија, 
Партија за Целосна Еманципација на Ромите, Нова Ал-
тернатива, Сојуз на Титови Леви Сили, Партија за Дви-
жење на Турците во Македонија, Демократски Сојуз на 
Србите во Македонија, Демократски Сојуз на Власите 
од Македонија, Партија на Слободни Демократи, Пар-
тија на Пензионерите на РМ и Санџачка Лига,  

- во износ од 5.532.060 денари, 
3. Демократска Унија за Интеграција – ДУИ,  
- во износ од 1.732.770 денари,  
4. Демократска Партија на Албанците – ДПА,  
- во износ од 988.830 денари,  
5. Национална Демократска Преродба – НДП,  
- во износ од 449.940 денари. 
II. Надоместокот на трошоците на организаторите 

на изборната кампања за Предвремените избори за пра-
теници во Собранието на Република Македонија одр-
жани на  5 јуни 2011 година од чии листи на кандидати 
не е избран пратеник во Собранието на Република Ма-
кедонија, а кои освоиле најмалку  1,5% од вкупниот 
број на гласови од излезаните граѓани на ниво на из-
борна единица се исплатува и тоа на: 

1. ВМРО – Народна Партија (ВМРО-НП) ,   
- во износ од 404.025 денари, 
2. Демокрација Е РЕ – Партија за Нова Демократија,  
- во износ од 299.370 денари, 
3. Либерално – Демократска Партија - ЛДП,  
- во износ од 163.500 денари, 
4. Обединети за Македонија - ОМ,  
- во износ од 114.765 денари,  
5. Демократска Унија на Албанците - ДУА,  
- во износ од 36.780 денари,  
6. Социјал – Демократска Унија - СДУ,  
- во износ од 3.630 денари,  
7. Политичка Партија Достоинство - ППД,  
- во износ од 1.110 денари. 
III. Износот од надоместокот од точка I и II на оваа 

одлука се исплатува согласно Одлуката на Собранието 
на Република Македонија за надоместокот на трошоци-
те на организаторите на изборната кампања од чии ли-
сти на кандидати се избрани пратеници во Собранието 
на Република Македонија и на организаторите на из-
борната кампања од чии листи на кандидати не е из-
бран пратеник во Собранието на Република Македони-
ја а кои освоиле најмалку 1,5% од вкупниот број на 
гласови на ниво на изборна единица, број.07-3888/1 од 
21 Септември 2011 година, (“ Службен весник на Ре-
публика Македонија “ број 129/2011), на жиро сметки-
те на организаторите на изборна кампања доставени до 
Државната изборна комисија со назнака “за Изборна 
кампања 2011”. 

IV. Се задолжува Секторот за финансиски прашања 
да ја  спроведе оваа одлука. 

V. Оваа одлука влегува во сила со денот на донесу-
вањето, а ќе се објави во “Службен весник на Републи-
ка Македонија”. 

 
      Бр. 10-3298/1                    Државна изборна комисија 
3 октомври 2011 година         Претседател, 
         Скопје                Борис Кондарко, с.р. 
 
                  Потпретседател, 
                                        м-р Субхи Јакупи, с.р. 
 
                      Членови 
                  Јован Јосифовски, с.р. 
                  Влатко Сајкоски, с.р. 
             Сашо Срцев, с.р. 
            Тања Алтанџиева, с.р. 
             Бедредин Ибраими, с.р. 

__________ 
        
СУДСКИ СОВЕТ НА РЕПУБЛИКА МАКЕДОНИЈА 

3054. 
Судскиот совет на Република Македонија по право-

силно спроведената постапка, согласно член 41 став 2 
од Законот за судовите, го објавува следното 

 
Р Е Ш Е Н И Е  

Се разрешува од вршење на судиската функција 
Доне Кузмановски, судија на Основниот  суд Битола, 
поради нестручно и несовесно вршење на судиската 

функција од член 75 став 1 алинеја 2  Законот за судо-
вите во врска со член 27 од Законот за изменување и 
дополнување на Законот за судовите.  

 
      Бр. 07-1672/1                     Судски совет  
4 октомври 2011 година       на Република Македонија        
Скопје                   Претседател,       
                           Александра Зафироска, с.р. 

__________ 
3055. 

Судскиот совет на Република Македонија по право-
силно спроведената постапка, согласно член 41 став 2 
од Законот за судовите, го објавува следното 

 
Р Е Ш Е Н И Е 

 
Се разрешува од вршење на судиската функција 

Драги Ивановски, судија на Основниот  суд Штип, по-
ради нестручно и несовесно вршење на судиската 
функција од член 75 став 1 алинеја 2  од Законот за су-
довите во врска со член 27 од Законот за изменување и 
дополнување на Законот за судовите.  

 
      Бр. 07-1680/1                 С удски совет  
4 октомври 2011 година       на Република Македонија 
        Скопје                 Претседател,       
                          Александра Зафироска, с.р. 

__________ 
 

АГЕНЦИЈА ЗА ХРАНА И ВЕТЕРИНАРСТВО 
3056. 

Врз основа на  член 97 став (2) од Законот за без-
бедност на храна („Службен весник на Република Ма-
кедонија" бр. 157/10 и 53/11), директорот на Агенција-
та за храна и ветеринарство, донесе 

 
П Р А В И Л Н И К 

ЗА ОБРАЗЕЦОТ И СОДРЖИНА НА СЕРТИФИКА-
ТОТ КОЈ ЈА ПРИДРУЖУВА ПРАТКАТА ПРИ УВОЗ  

НА ХРАНА ЗА ЖИВОТНИ 
    

Член 1 
Со овој правилник се пропишуваат образецот и со-

држината на сертификатот кој ја придружува пратката 
при увоз на храна за животни. 

 
Член 2 

 Сертификатот кој ја придружува пратката на храна 
за животни, при увоз во Република Македонија се из-
дава на  на образец во А4 формат во бела боја .  

 Образецот на сетрификатот  се состои од три дела 
и  содржи: 

а) податоци за пратката;  
б) уверение за здравствена состојба; и  
в) верификација на надлежниот орган кој го попол-

нува сертификатот.    
Сертификатот се однесува на една пратка храна за 

животни. 
Формата и содржината на образецот на сертифика-

тот е дадена во Прилог кој е составен дел на овој пра-
вилник.  

 
Член 3 

Овој правилник влегува во сила осмиот ден од де-
нот на објавувањето во „Службен весник на Република 
Македонија”, а ќе отпочне со примена од 1 февруари 
2012 година. 

 
       Бр. 11-2750/1 
27 септември 2011 година             Директор,  
         Скопје                   Дејан Рунтевски, с.р. 

